ანგარიში
აფხაზეთის ავტონომიური რესპუბლიკის ფინანსთა და ეკონომიკის სამინისტროს და მის სისტემაში შემავალი ორგანიზაციების მიერ 2024 წელს განხორციელებული საქმიანობის შესახებ
აფხაზეთის ავტონომიური რესპუბლიკის ფინანსთა და ეკონომიკის სამინისტრო თავის საქმიანობას წარმართავდა საქართველოსა და აფხაზეთის ავტონომიური რესპუბლიკის საკანონმდებლო და კანონქვემდებარე ნორმატიული აქტებისა და სამინისტროს დებულების შესაბამისად. 
1. სამინისტროს საქმიანობის ძირითადი მიმართულებები
· აფხაზეთის ავტონომიური რესპუბლიკის საფინანსო სისტემის მართვა, საფინანსო-საბიუჯეტო პოლიტიკის რეგულირება;

· კომპეტენციის ფარგლებში, ეკონომიკური პოლიტიკის შემუშავება და ეკონომიკური მდგომარეობის ანალიზი;

· მცირე და საშუალო მეწარმეობის განვითარების ხელშეწყობა;
· დევნილთა დასაქმების ხელშეწყობა და სამუშაო ძალის გაძლიერება;

· საქართველოს რეგიონებში განსახლებული დევნილებისათვის ინფორმაციის მიწოდება და კონსულტაციების გაწევა სხვადასხვა პროექტსა და საგრანტო კონკურსში მონაწილეობის მისაღებად; 

· აფხაზეთის ავტონომიური რესპუბლიკის ქონების ფლობა, მართვა და განკარგვა;

· სტატისტიკური აღრიცხვა.
2. სამინისტროს სტრუქტურა

საანგარიშო პერიოდში სამინისტროს სისტემაში განხორციელდა სტრუქტურული ცვლილებები. კერძოდ:

· სსიპ ,,ეკონომიკური პროგრამების სააგენტო“ გადავიდა აფხაზეთის ავტონომიური რესპუბლიკის იძულებით გადაადგილებულ პირთა სამინისტროს მმართველობის სფეროში; 

· აფხაზეთის ავტონომიური რესპუბლიკის იძულებით გადაადგილებულ პირთა სამინისტროს დაევალა ასევე სსიპ აფხაზეთიდან იძულებით გადაადგილებულ პირთა სტაჟირების, კვალიფიკაციის ამაღლებისა და დასაქმების ხელშეწყობის ცენტრის - ,,ბიზნეს-ინკუბატორის“  სახელმწიფო კონტროლი; 

· სსიპ ,,ქონების განკარგვისა და საწარმოთა მართვის სააგენტოს“ ზედამხედველობას დაქვემდებარებული სახელმწიფოს 100%-იანი წილობრივი მონაწილეობით დაფუძნებული 4 შპს (სამედიცინო დაწესებულება) მართვის უფლებით, პირდაპირი გადაცემის ფორმით, უსასყიდლოდ, არსებობის ვადით გადაეცა აფხაზეთის ავტონომიური რესპუბლიკის ჯანმრთელობისა და სოციალური დაცვის სამინისტროს;
· ა(ა)იპ ,,საერთაშორისო ინიციატივა განვითარებისა და თანადგომისთვის“ - დამფუძნებელი პარტნიორის - აფხაზეთის ავტონომიური რესპუბლიკის მთავრობის უფლებამოსილების განხორციელება დაევალა იუსტიციისა და სამოქალაქო ინტეგრაციის საკითხებში აფხაზეთის ავტონომიური რესპუბლიკის მინისტრის აპარატს. 

საანგარიშო პერიოდში სამინისტროს დაქვემდებარებაში დარჩა 2 საჯარო სამართლის იურიდიული პირი  - ,,აფხაზეთის ქონების განკარგვისა და საწარმოთა მართვის სააგენტო“ და ,,აფხაზეთის ავტონომიური რესპუბლიკის სავაჭრო-სამრეწველო პალატა“.

ასევე, სამინისტროში, სისტემური და ეფექტიანი მმართველობის უზრუნველყოფის მიზნით, აფხაზეთის ა/რ ფინანსთა და ეკონომიკის მინისტრის 2024 წლის 28 მაისის №01/27 ბრძანების საფუძველზე ჩატარებული რეორგანიზაციის შედეგად სამინისტროს სტრუქტურა ჩამოყალიბდა 7 დეპარტამენტისა და მასში შემავალი 11 სამმართველოს სახით.
2024 წლის 31 დეკემბრის მდგომარეობით სამინისტროსა და მის სისტემაში იყო სულ 72 საშტატო ერთეული და 25 შრომითი ხელშეკრულება (ჯამში - 97 ერთეული), მათ შორის:

· უშუალოდ სამინისტროში - 56 საშტატო ერთეული, 13 შრომითი ხელშეკრულება;

· სსიპ აფხაზეთის ქონების განკარგვისა და საწარმოთა მართვის სააგენტოში - 9 საშტატო ერთეული, 11 შრომითი ხელშეკრულება;

· სავაჭრო-სამრეწველო პალატაში - 7 საშტატო ერთეული, 1 შრომითი ხელშეკრულება.
3. სამინისტროს სტრუქტურული ერთეულების მიერ 2024 წელს განხორციელებული აქტივობები
სამინისტროს ერთ-ერთ პრიორიტეტულ საქმიანობას წარმოადგენდა ფინანსური სახსრების მართვა, დარგების საბიუჯეტო სახსრების ეფექტიანი გამოყენებისათვის ყოველწლიური რესპუბლიკური ბიუჯეტის ძირითად მონაცემთა ჩამოყალიბება, დამტკიცებული ყოველწლიური ბიუჯეტის მიხედვით განწერის ფორმირება და დადგენილი წესის შესაბამისად, მასში ცვლილებების შეტანა და სხვა. 

საანგარიშო პერიოდში საბიუჯეტო დეპარტამენტის მიერ:

· „აფხაზეთის ავტონომიური რესპუბლიკის 2024 წლის რესპუბლიკური ბიუჯეტის შესახებ“ აფხაზეთის ავტონომიური რესპუბლიკის კანონის საფუძველზე, შეტანილ იქნა 2024 წლის წლიური ასიგნებების მონაცემები ბიუჯეტის მართვის ელექტრონულ სისტემაში (eBudjet.ge)
;
· მომზადდა აფხაზეთის ავტონომიური რესპუბლიკის 2023 წლის რესპუბლიკური ბიუჯეტის შესრულების წლიური, ასევე 2024 წლის 3, 6 და 9 თვის ანგარიშები;
· მხარჯავი დაწესებულებებიდან მიღებული ინფორმაციის საფუძველზე მომზადდა და აფხაზეთის მთავრობას წარედგინა 2025-2028 წ.წ. საშუალოვადიანი სამოქმედო გეგმისა და პრიორიტეტის დოკუმენტები;
· „აფხაზეთის ავტონომიური რესპუბლიკის 2025-2028წწ. პრიორიტეტების დოკუმენტისა და საშუალოვადიანი სამოქმედო გეგმის“ შესაბამისად, მხარჯავი დაწესებულებებიდან მიღებული 2025 წლის საბიუჯეტო განაცხადების დამუშავების შედეგად მომზადდა და აფხაზეთის მთავრობას წარედგინა 2025 წლის რესპუბლიკური ბიუჯეტის კანონპროექტი.
„აფხაზეთის ავტონომიური რესპუბლიკის 2024 წლის რესპუბლიკური ბიუჯეტის შესახებ“ აფხაზეთის ავტონომიური რესპუბლიკის კანონში განხორციელდა 3 ცვლილება. კერძოდ:

· I ცვლილების
 შედეგად დაზუსტებულმა ბიუჯეტმა შეადგინა 31 336 000 ლარი;
· II ცვლილების
 შედეგად დაზუსტებულმა ბიუჯეტმა შეადგინა 32 286 000 ლარი;
· III ცვლილების
 შედეგად დაზუსტებულმა ბიუჯეტმა შეადგინა 32 211 000 ლარი.
2024 წლის აფხაზეთის ავტონომიური რესპუბლიკის ბიუჯეტი დამტკიცდა 31 194 500 ლარის ოდენობით. 
აფხაზეთის ავტონომიური რესპუბლიკის 2024 წლის რესპუბლიკური ბიუჯეტის საგადასახადო შემოსავლების, გრანტებისა და სხვა შემოსავლების მაჩვენებლები

ათასი ლარი

	დასახელება
	2024 წ. გეგმა 
	2024 წ. საკასო შესრულება 
	შესრულება %-ში

	შემოსულობები
	31 209,7
	31 129,5
	99,7

	· საშემოსავლო გადასახადი
	13 545,0
	13 371,4
	98,7

	· გრანტები
	16 973,2
	17 030,8
	100,3

	· სხვა შემოსავლები
	691,5
	706,0
	102,1

	· არაფინანს. აქტივების კლება 
	-
	21,3
	-


აფხაზეთის ავტონომიური რესპუბლიკის 2024 წლის რესპუბლიკური ბიუჯეტის გადასახდელების მაჩვენებლები

ათასი ლარი

	დასახელება
	2024 წ. გეგმა 
	2024 წ. საკასო 

შესრულება 
	შესრულება %-ში

	გადასახდელები
	32 211,0
	31 002,6
	96.2        

	· ხარჯები
	   31 547,3
	30 617,9
	97,1

	· არაფინანსური აქტ. ზრდა
	663,7
	384,7          
	58,0


საანგარიშო პერიოდის ბოლოსთვის ბიუჯეტის ანგარიშზე არსებულმა ნაშთმა შეადგინა 1 164,059 ათასი ლარი.
აფხაზეთის ავტონომიური რესპუბლიკის ფინანსთა და ეკონომიკის სამინისტროს და მის სისტემაში შემავალი ორგანიზაციების 2024 წლის წლიური ბიუჯეტის დაზუსტებული გეგმა განისაზღვრა 4 057 575 ლარით, საკასო შესრულება - 3 908 822 ლარი, რაც გეგმის 96,3%.
2024 წლის პროგრამული ბიუჯეტის დაზუსტებული გეგმა განისაზღვრა 342 060  ლარით, საკასო შესრულება - 342 023 ლარი, რაც გეგმის 99,9%.
სახაზინო დეპარტამენტის მიერ საანგარიშო პერიოდში:

· ყოველდღიურად წარმოებდა აფხაზეთის ავტონომიური რესპუბლიკის  რესპუბლიკური ბიუჯეტის დაფინანსებაზე მყოფი ორგანიზაციების გადასახდელების დაფინანსება.
	ვალდებულება/განაცხადი

	დამტკიცებული
	6 957 

	დაწუნებული
	244

	საგადახდო მოთხოვნა

	დამტკიცებული
	38 444
(ჯამურად 31 973 115,28 ლარის ოდენობის)

	დაწუნებული
	817


· ხორციელდებოდა თავისუფალი სახსრების კონტროლი და დეპოზიტზე განთავსება. 2024 წლის ბოლოსთვის დეპოზიტზე დარიცხული პროცენტის სახით შემოსავალმა შეადგინა      654 478 ლარი;
· მომზადდა აფხაზეთის ავტონომიური რესპუბლიკის რესპუბლიკური ბიუჯეტის დაფინანსებაზე მყოფი ორგანიზაციების 2023 წლის წლიური კონსოლიდირებული (ნაერთი) ფინანსური ანგარიშგება და ახსნა-განმარტებითი ბარათი, რომელიც გადაეგზავნა საქართველოს ფინანსთა სამინისტროს სახაზინო სამსახურს.

საანგარიშო პერიოდში მომზადდა ცვლილება აფხაზეთის ავტონომიური რესპუბლიკის ერთიანი სააღრიცხვო პოლიტიკაში. კერძოდ:

· განხორციელდა ფინანსური აღრიცხვის პროცესში ზოგადი ანგარიშების კონკრეტიზაცია;

· სამხედრო სავალდებულო სამსახურის გადავადების მოსაკრებლის ადმინისტრირება საკანონმდებლო აქტებში განხორციელებული ცვლილებების შედეგად, აღარ შედის აფხაზეთის ავტონომიური რესპუბლიკის იძულებით გადაადგილებულ პირთა სამინისტროს ფუნქციებში და საჭირო გახდა მისი ასახვა ერთიან სააღრიცხვო პოლიტიკაში; 

· განხორციელდა აფხაზეთის ავტონომიური რესპუბლიკის ერთიანი ფინანსური ანგარიშგების კონსოლიდაციის პროცესების ფორმალიზაცია; 

· გაიწერა საინკასო დავალებით ჩამოჭრილი თანხების აღრიცხვა; კონსოლიდაციას დაქვემდებარებული სუბიექტების შიდა გაცვლითი ოპერაციების  ელიმინირება; მაკონტროლებელი ერთეულის ცვლილების შედეგად, კონტროლირებული ერთეულის მიერ ფინანსური ანგარიშგებების წარდგენის წესი.
საფინანსო დეპარტამენტმა სტანდარტების შესაბამისად შეადგინა სამინისტროს 2023 წლის ფინანსური ანგარიშგება და ასევე, სამინისტროსა და მის სისტემაში შემავალი სუბიექტების (სსიპ–ები და ა(ა)იპ) 2023 წლის წლიური კონსოლიდირებული (ნაერთი) ბალანსი. მომზადდა სამინისტროს საშუალოვადიანი სამოქმედო გეგმისა და პროგრამების საშუალოვადიანი ბიუჯეტის (2025–2028წ.წ.) პროექტი თანდართული ფორმების მიხედვით. საფინანსო დეპარტამენტმა საქართველოს სახელმწიფო ხაზინის ელექტრონულ მომსახურების სისტემაში (https://www.etreasury.ge) დაარეგისტრირა:
	
	ერთეული

	ხელშეკრულება
	116

	ვალდებულება
	140

	პირველადი დოკუმენტი
	429

	ინვოისი
	457

	საგადახდო მოთხოვნა
	1 835

	შრომის ანაზღაურების უწყისი
	77

	მივლინება
	41


დოკუმენტბრუნვის ელექტრონულ სისტემაში (https://edocument.ge) დაფიქსირდა და შესრულდა 194 დოკუმენტი.
2024 წელს სახელმწიფო შესყიდვების სააგენტოს CMR და CON მოდულში აიტვირთა, დარეგისტრირდა და შესრულდა კანონმდებლობით გათვალისწინებულ ვადებში 116 ხელშეკრულება და 1 ხელშეკრულებასთან გათანაბრებული დოკუმენტი, ასევე ხელშეკრულებების  თანმდევი დოკუმენტები (ინტერესთა კონფლიქტი, მიღება-ჩაბარება, სასაქონლო ზედნადები, საგადასახადო ანგარიშფაქტურა და საგადახდო მოთხოვნა): 

	ხელშეკრულება
	რ-ობა
	თანხა, ლარი

	წლიური სახელმწიფო შესყიდვების შესახებ
	10
	18 388

	წლიური კონსოლიდ. ტენდერის ფარგლებში სახ. შესყიდვების შესახებ
	4
	67600,4

	კონსოლიდ. ტენდერის ფარგლებში სახ. შესყიდვების შესახებ
	11
	32 880,1

	წლიურ ხელშეკრულებასთან გათანაბრებული
	1
	6 258

	ელექტრ. ტენდერის ფარგლებში სახელმწიფო შესყიდვების შესახებ
	1
	20 000

	ერთჯერადი სახელმწიფო შესყიდვების შესახებ
	90
	84 992,15


შიდა აუდიტის დეპარტამენტის მიერ საანგარიშო პერიოდში განხორციელდა შემდეგი აქტივობები:
· ,,სახელმწიფო შიდა ფინანსური კონტროლის შესახებ“ საქართველოს კანონის შესაბამისად, შემუშავდა 2023 წლის განმავლობაში შიდა აუდიტის დეპარტამენტის მიერ გაწეული საქმიანობის შესახებ წლიური ანგარიში, რომელიც კანონმდებლობით დადგენილი ვადების დაცვით წარედგინა დაწესებულების ხელმძღვანელს (მინისტრს) და საქართველოს ფინანსთა სამინისტროს სახელმწიფო შიდა კონტროლის დეპარტამენტს (ჰარმონიზაციის ცენტრი);
· 2023 წელს დაიწყო და 2024 წლის 14 თებერვალს დასრულდა სსიპ ,,ეკონომიკური პროგრამების სააგენტოში“ 2021 წელს ჩატარებული აუდიტის შედეგად გაცემული რეკომენდაციების შესრულების მონიტორინგი;
· განხორციელდა 2024 წლის სამოქმედო გეგმის კორექტირება და მოქმედი კანონმდებლობის გათვალისწინებით კორექტირებული სამოქმედო გეგმა წარედგინა დაწესებულების ხელმძღვანელს და საქართველოს ფინანსთა სამინისტროს სახელმწიფო შიდა კონტროლის დეპარტამენტს (ჰარმონიზაციის ცენტრი);

· შპს ,,სამედიცინო ცენტრ დიომედის საბურთალოს ფილიალის“ შესაბამისობის აუდიტის ფარგლებში დასრულდა აუდიტორული პროცედურები და საბოლოო ანგარიში წარედგინა აუდიტის ობიექტსა და დაწესებულების ხელმძღვანელს.

· სსიპ ,,აფხაზეთის ქონების განკარგვისა და საწარმოთა მართვის სააგენტოს“ შესაბამისობის აუდიტის (შესამოწმებელი პერიოდი: 2022-2023 წლები და 2024 წლის I კვარტალი) ფარგლებში დასრულდა მნიშვნელოვანი ნაწილი აუდიტორული პროცედურების (აუდიტი დასრულდება 2025 წლის I კვარტალში). 

· დაიწყო აფხაზეთის ა/რ აღმასრულებელი დაწესებულებების, ასევე, აღმასრულებელი დაწესებულებების კონტროლს დაქვემდებარებული საჯარო სამართლის იურიდიული პირებისა და კერძო სამართლის იურიდიული პირების მიერ იჯარის წესით გაცემული უძრავი ქონების შესწავლის პროცესი (რომელიც დასრულდება 2025 წლის იანვარი-თებერვლისთვის).

· შემუშავებულ იქნა 2025-2027 წლების სტრატეგიული გეგმა და 2025 წლის წლიური გეგმა.
2024 წლის განმავლობაში სამინისტროში იურიდიულ საკითხთა და ადამიანური რესურსების მართვის დეპარტამენტის მიერ მომზადდა:
	
	ერთეული

	სამართლებრივი აქტის პროექტი
	10

	ინდივიდუალური ადმინისტრაციულ-სამართლებრივი აქტის  პროექტი
	773

	სამართლებრივი ექსპერტიზა დეპარტამენტში შემოსულ სამართლებრივ აქტზე
	34

	შრომითი ხელშეკრულების პროექტი
	10

	ადმინისტრაციული ხელშეკრულების პროექტი
	27

	სამართლებრივი დასკვნა „სინერჯი ჯგუფის“ საბოლოო ანგარიშთან დაკ.
	1


სამინისტროში მომზადდა ვიდეო მონიტორინგის და აუდიო მონიტორინგის განხორციელების წესები. 
საანგარიშო პერიოდში თბილისის საქალაქო სასამართლოში განხორციელდა წარმომადგენლობა ადმინისტრაციულ და სამოქალაქო საქმეებზე, ასევე თბილისის სააპელაციო სასამართლოში ერთ სამოქალაქო საქმეზე.
საჯარო სამსახურის ბიუროს მიეწოდა ინფორმაცია გამოცხადებული კონკურსის შედეგების შესახებ, შრომითი ხელშეკრულებით პირთა დასაქმებასთან დაკავშირებით, ასევე მოთხოვნილი სხვადასხვა სახის ინფორმაცია ელექტრონული ფოსტის მეშვეობით, ასევე ინფორმაცია სამინისტროში მიმდინარე რეორგანიზაციის პროცესთან დაკავშირებით.

საჯარო მოხელის პროფესიული განვითარების პროგრამა გაიარა 5 მოხელემ. მოხელის კლასი მიენიჭა სამინისტროში დასაქმებულ 11 პროფესიულ საჯარო მოხელეს.

კონკურსი გამოცხადდა 10 ვაკანტურ თანამდებობაზე და 4 სტაჟირებასთან დაკავშირებით.

დეპარტამენტმა მონაწილეობა მიიღო სამინისტროს მუდმივმოქმედი თუ დროებითი საკონკურსო  კომისიების მუშაობაში.

მიმდინარეობს Ehrms-ელექტრონულ პროგრამაში მონაცემთა ბაზის განახლება (სტრუქტურული).

2024 წლის განმავლობაში სამინისტროში კორესპონდენციის რაოდენობრივმა მაჩვენებელმა შეადგინა სულ 2475 ერთეული, მათ შორის:
	
	ერთეული

	შემოსული
	1077

	მ.შ. საქართველოს ცენტრალური უწყებებიდან და ორგანიზაციებიდან
	40

	გასული
	623

	შიდა  (დარეგისტრირებული)
	775


ეკონომიკის დარგში განხორციელებული საქმიანობა
საანგარიშო წელს სამინისტრო, კომპეტენციის ფარგლებში, აქტიურ საქმიანობას ეწეოდა სოციალურ-ეკონომიკური პროექტებისა და პროგრამების შემუშავების, საგრანტო პროექტების განხორციელების, დონორი და პარტნიორი ორგანიზაციების მოძიების, ბენეფიციარებისთვის საგრანტო რესურსებისა და შესაძლებლობების იდენტიფიცირების, ბენეფიციარების კონსულტირებისა და მათთვის საგრანტო წინადადებების მომზადების, სტატისტიკური ინფორმაციების დამუშავების, სხვადასხვა ანალიტიკური მასალების მომზადების, ეკონომიკური და გარემოსდაცვითი აქტივობების განხორციელებისა და სხვა მიმართულებით.
სტარტაპებისა და არსებული ბიზნესების განვითარების ხელშეწყობა
· სისტემატურად, სხვადასხვა პლატფორმების გამოყენებით მიმდინარეობდა  ახალი საგრანტო და ტექნიკური დახმარების შესაძლებლობების მოძიება იგპ-ებისთვის, რომლებიც დაინტერესებული იყვნენ ახალი ბიზნესის ან/და არსებული ბიზნესების განვითარებით. საანგარიშო პერიოდის განმავლობაში ჯამში მოძიებული იყო 30 საგრანტო პროგრამა. მოძიებული საგრანტო პროგრამის შესახებ ინფორმაცია სხვადასხვა საშუალებით, მათ შორის, პირადი კონტაქტებით, ელექტრონული ფოსტით, დევნილთა წარმომადგენლობის მეშვეობით,  მიეწოდებოდა მიზნობრივ ბენეფიციარებს. აგრეთვე, სოფ. რუხში მდებარე აფხაზეთის საკონსულტაციო ცენტრს და დევნილთა სამინისტროს წარმომადგენლობებს იმერეთში, გურიაში, აჭარაში, შიდა ქართლში;
· 55 ბენეფიციარს გაეწია შესაბამისი დახმარება სხვადასხვა მიმართულებით;

· კონსულტაცია და ტექნიკური დახმარება საწარმოო პროცესში  გაეწია 5 ბენეფიციარს.
სამუშაო ძალის გაძლიერება და დასაქმების ხელშეწყობა
· აფხაზეთიდან დროებით დევნილი მოსახლეობის პროფესიული გადამზადებისა და შემდგომში მათი დასაქმების ხელშეწყობის მიზნით მოძიებული იქნა თბილისის მერიის მიერ დაფინანსებული 11 პროფესიული საგანმანათლებლო დაწესებულების 80 სასწავლო პროგრამა, რომლებიც მხოლოდ თბილისში რეგისტრირებული ან/და თბილისში დროებით რეგისტრირებული მოქალაქეებისთვის იყო განკუთვნილი. აღნიშნული შესაძლებლობის შესახებ თბილისში მცხოვრები აფხაზეთიდან იგპ-ებში სამინისტროს ეკონომიკური დეპარტამენტის თანამშრომლების მიერ ინფორმაცია გავრცელდა სხვადასხვა საშუალებებით, მათ შორის განხორციელდა თბილისის კომპაქტური დასახლებების წარმომადგენლების ინფორმირება დასახლებაში ინფორმაციის გავრცელებისა და დაინტერესებული პირების რეგისტრაციაში დახმარების მიზნით. ასევე, განხორციელდა სატელეფონო კომუნიკაცია თბილისში მცხოვრებ აფხაზეთიდან დროებით იძულებით გადაადგილებულ 70-მდე პირთან. ჯამში ინფორმირებულ იქნა 100-ზე მეტი იგპ, ხოლო პროგრამაზე დარეგისტრირდა 30 დაინტერესებული ბენეფიციარი;
· აფხაზეთიდან იგპ-ების დასაქმების ხელშეწყობის მიზნით, მ.წ-ის ნოემბერში აფხაზეთის ავტონომიური რესპუბლიკისა და სსიპ „დასაქმების ხელშეწყობის სახელმწიფო სააგენტოს“ პარტნიორობით დაგეგმილ  პროექტში, სააგენტოს მოწოდებული ინფორმაციით, ჩაერთო 119 აფხაზეთიდან იგპ, რომელებმაც მოახდინეს საკუთარი შრომითი უნარების იდენტიფიცირება და დააფიქსირეს სასურველი სამუშაო პოზიცია. ამის შემდგომ მოხდება მათთვის შესაბამისი ვაკანსიების მოძიება და შეთავაზება;

· ასევე, მიმდინარე წლის 16 ოქტომბერს, სსიპ „დასაქმების სახელმწიფო ხელშეწყობის სააგენტოს“ მიერ ქ. ზუგდიდში გამართულ დასაქმების ფორუმში სამინისტროს ხელშეწყობით მონაწილეობა მიიღო 41 იგპ-მა.
საპროექტო იდეებისა და კონცეფციების მომზადება

· მომზადდა რუხის თავისუფალი ინდუსტრიული ზონის და „ქართულ-აფხაზური მეგობრობის სახლი რუხში“ კონცეფცია, ასევე 2025 წლის განმავლობაში სამინისტროს დაქვემდებარებაში მყოფი კერძო სამართლის იურიდიული პირების მიერ განსახორციელებელი პროგრამების გეგმა.

ასევე საანგარიშო პერიოდში სამინისტროს ორგანიზებით, USAID-ის ძლიერი სოფლის პროგრამისა და საქართველოს ინოვაციებისა და ტექნოლოგიების სააგენტოს მხარდაჭერით, მიმდინარე წლის 9 თებერვალს ქ. ზუგდიდში ჩატარდა კონფერენცია „შესაძლებლობები აფხაზეთიდან იძულებით გადაადგილებული პირებისათვის სოფლის მეურნეობაში”. მიზანს წარმოადგენდა  აფხაზეთიდან დევნილი ფერმერი მეწარმეებისთვის სახელმწიფო სტრუქტურების, საერთაშორისო ორგანიზაციებისა და არასამთავრობო სექტორის მხრიდან წარმოდგენილი იმ მიზნობრივი პროგრამების/პროექტების გაცნობა, რომლითაც შეუძლიათ ისარგებლონ სოფლის მეურნეობის პირველად და მეორად წარმოებაში ჩართულმა ფერმერებმა. კონფერენციას დაესწრო 90-მდე დაინტერესებული პირი. 
სტატისტიკა 
საანგარიშო პერიოდში:

· აფხაზეთის ავტონომიური რესპუბლიკის სახელმწიფო სტრუქტურების 53 ორგანიზაციასა და 4 სამედიცინო დაწესებულებას  კვარტალური პერიოდულობით დაეგზავნა წერილები სტატისტიკური ანგარიშების წარმოსადგენად;
· საბიუჯეტო ორგანიზაციებიდან მიღებულ და დამუშავებულ იქნა კვარტალური და წლიური სტატისტიკური ინფორმაცია „მონაცემები შრომის შესახებ” (დასაქმებული პერსონალი, დარიცხული ხელფასის ფონდი და საშუალო თვიური ხელფასი);
· ყოველკვარტლურად წარმოებდა შრომის ანგარიშების შეგროვება და დამუშავება.  საქართველოს სტატისტიკის ეროვნულ სამსახურს  მიეწოდა 2023 წლის წლიური და IV, ასევე, 2024 წლის  I, II და III კვარტლის ანგარიშების ელექტრონული ვერსია;

· კვარტალური ბიულეტენის გამოსაცემად შეგროვდა და დამუშავდა საბიუჯეტო ორგანიზაციების მონაცემები შრომის შესახებ (დასაქმებული პერსონალი, დარიცხული ხელფასის ფონდი და საშუალო თვიური ხელფასი), რის საფუძველზე მომზადდა 2023 წლის  IV კვარტლის  და წლიური, ასევე 2024 წლის I, II და III  კვარტლის სტატისტიკური ბიულეტენი, სადაც აისახა აფხაზეთის ავტონომიური რესპუბლიკის ბიზნეს სექტორისა (სახელმწიფო წილით დაფუძნებული საწარმოები) და საბიუჯეტო ორგანიზაციების ძირითადი სტატისტიკური მაჩვენებლები;
· მომზადდა ანგარიშები აფხაზეთის ავტონომიური რესპუბლიკის სამთავრობო სტრუქტურების მიერ 2023 წლის წლიური და  2024 წლის 3 და 6 თვეში გაწეული საქმიანობის შესახებ.
ამ ეტაპზე მიმდინარეობს ახალი სტატისტიკური ფორმების დამუშავება.

ანალიტიკური მასალების მომზადება
საანგარიშო პერიოდში სისტემატიურად მზადდებოდა დე-ფაქტო აფხაზეთის ტერიტორიაზე მიმდინარე სოციალურ-ეკონომიკური პროცესების ანალიზი, დაიჯესტები და საინფორმაციო მასალები. კერძოდ:
· ინფორმაცია დე-ფაქტო აფხაზეთის ბიუჯეტის, საქონელბრუნვის, საბაჟო გადასახდელების შესახებ.
· ანალიტიკური მასალა „რუსეთის ფედერაციის როლი დე-ფაქტო აფხაზეთის ეკონომიკაში“.
· დე-ფაქტო აფხაზეთის ტურიზმის დარგში არსებული სიტუაცია და პრობლემების ანალიზი;

· ინფორმაცია დე-ფაქტო აფხაზეთის ენერგეტიკის შესახებ;

· მასალა აფხაზეთის ღვინისა და მინერალური წყლების კომპანიების ისტორიის შესახებ.
ოკუპირებული აფხაზეთის ტერიტორიაზე, დე-ფაქტო აფხაზეთის საბიუჯეტო დაფინანსების, შემოსავლებისა და ხარჯების, საბაჟო ტვირთებისა და გადასახადების იდენტიფიცირებისა და მისი ანალიზის მიზნით შემუშავდა სპეციალური ფორმა, რომლის შევსება მხოლოდ ნაწილობრივ მოხერხდა.
აფხაზეთის ა/რ-ის სამინისტროებისა და მათ დაქვემდებარებაში მყოფი ორგანიზაციების საბიუჯეტო პროგრამების ანალიზისა და ზედამხედველობის მიზნით შემუშავდა  სპეციალური წესის პროექტი, პროგრამებისა და შესაბამისი ანგარიშების წარმოსადგენი ფორმატები.

გარემოსდაცვითი მიმართულება

საანგარიშო პერიოდში:
· სამინისტროს ინიციატივითა და ორგანიზებით, კომპანია „ტენე“-ს მხარდაჭერითა და აფხაზეთის ვ. ვეკუას სახელობის N3 სკოლის ჩართულობით, გაიმართა ნარჩენების გადამუშავების საერთაშორისო  დღისადმი მიძღვნილი ღონისძიება, რომლის ფარგლებშიც კომპანია ,,ტენეს“ მიერ ჩატარდა სემინარი პლასტმასით და ელექტრონული ნარჩენებით გარემოს დაბინძურების უარყოფითი გავლენის შესახებ;
· ქ. ქუთაისში,  ა. წერეთლის სახელმწიფო უნივერსიტეტის აგრარულ ფაკულტეტთან ერთად, დედამიწის დღესთან დაკავშირებით მოეწყო გამწვანების აქცია.  ღონისძიების მიზანი იყო უნივერსიტეტის მიმდებარე ტერიტორიის გაწმენდა ნარჩენებისგან და გამწვანება;

· ეკონომიკური დეპარტამენტის თანამშრომლებმა მონაწილეობა მიიღეს გარემოს დაცვისა და სოფლის მეურნეობის სამინისტროს, სსიპ  გარემოსდაცვითი ინფორმაციისა და განათლების ცენტრის მიერ მსოფლიო გარემოსდაცვითი დღისადმი მიძღვნილ ღონისძიებაში „კონკურსი მწვანე ჯილდო 2024 გარემოსდაცვითი და აგრარული განათლება სკოლებში“, სადაც  აფხაზეთის ა/რ ფინანსთა და ეკონომიკის სამინისტროს ხელმძღვანელობა და 3 თანამშრომელი გარემოს დაცვაში შეტანილი წვლილისთვის დაჯილდოვდნენ საპატიო სიგელით; 

· საქართველოს ტერიტორიაზე კომპაქტურად დასახლებულ ობიექტებში და მის მიმდებარე ტერიტორიაზე ეკოლოგიური მდგომარეობის შესწავლის მიზნით შემუშავდა შესაბამისი ფორმატი, რომლის შევსება და სრულყოფა მოხდება ეტაპობრივად.
4. აფხაზეთის ავტონომიური რესპუბლიკის ფინანსთა და ეკონომიკის სამინისტროს სისტემაში შემავალი ორგანიზაციები

4.1 სსიპ აფხაზეთის ქონების განკარგვისა და საწარმოთა მართვის სააგენტო

სააგენტოს საქმიანობის სფეროს წარმოადგენდა აფხაზეთის ავტონომიური რესპუბლიკის ქონების მართვა და განკარგვა, სარგებლობაში გადაცემა, აფხაზეთის ა/რ წილობრივი მონაწილეობით შექმნილ საწარმოებში პარტნიორის/აქციონერის უფლებამოსილების განხორციელება.

· უძრავი ქონება
	უწყება/ორგანიზაცია
	ქონების დასახელება
	საბალანსო ღირებულება,

ლარი

	გადმოცემა

სსიპ ეკონომიკური პროგრამების სააგენტოდან
	არსებობის ვადით, უსასყიდლოდ ქ.თბილისში თამარაშვილის ქუჩა N15ა-ში სარდაფის სართ. მდებარე 978,64კვ/მ-დან 427,84კვმ ფართი
	399 306,13


	გადაცემა

სსიპ შრომის ინსპექციის სამსახურს
	სარგებლობის უფლებით, არსებობის ვადით უსასყიდლოდ ქ. თბილისში, თამარაშვილის ქუჩა N15ა-ში 427,84 კვ.მ ფართიდან 52,81 კვ.მ 
	48 988,46


· მოძრავი ქონება
· ჯამურად გადმოეცა 88 689 ლარის ქონება  
· ჯამურად გადაეცა 67 088,73 ლარის ქონება
· ელექტრონულ აუქციონზე გასხვისდა  6 ავტოსატრანსპორტო საშუალება. სახელმწიფო ბიუჯეტში მიმართულ იქნა 32 750 ლარი.
სხვა საქმიანობები

· სსიპ საქართველოს შინაგან საქმეთა სამინისტროს მომსახურების სააგენტოს მიერ მოწოდებული ინფორმაციის საფუძველზე, აფხაზეთის საარქივო ფონდიდან გამოთხოვილი დოკუმენტების დამუშავების შედეგად,  მოძიებულ იქნა 19 ერთეული ავტოსატრანსპორტო საშუალება, რომელიც არ უნდა იყოს რეგისტრირებული შპს „ავტოტრანსერვისი“-სა  და  აფხაზეთის ავტონომიური რესპუბლიკის სამთავრობო სტრუქტურებზე;
· განხორციელდა აფაზეთის ავტონომიური რესპუბლიკის სამთავრობო უწყებების და მათ დაქვემდებარებაში არსებული სტრუქტურების ბალანსზე რიცხული ავტომანქანების შესახებ ინფორმაციის დამუშავება, სისტემატიზაცია და თითოეულ ავტომანქანაზე მაქსიმალური ინფორმაციის შედგენა; 
· შეიქმნა ახალი რეესტრი თითოეულზე მაქსიმალური ინფორმაციის მითითებით და დასურათებით:
	
	რაოდენობა

	აფაზეთის ავტონომიური რესპუბლიკის სამთავრობო უწყებების და მათ დაქვემდებარებაში არსებული სტრუქტურების ბალანსზე რიცხული ქონება
	72

	აფაზეთის ავტონომიური რესპუბლიკის სამთავრობო უწყებების და მათ დაქვემდებარებაში არსებული სტრუქტურების მიერ იჯარის წესით გაცემული უძრავი ქონება
	26

	აფხაზეთის ავტონომიური რესპუბლიკის მთავრობის 100%-იანი წილობრივი მონაწილეობით დაფუძნებული კერძო სამართლის იურიდიული პირების ბალანსზე რიცხული უძრავ ქონება
	


საანგარიშო პერიოდში სააგენტოში განხორციელებული პროგრამები

	პროგრამა
	მიზანი
	შედეგი

	ოკუპირებული აფხაზეთის ავტონომიური რესპუბლიკის ტერიტორიაზე განთავსებული სახელმწიფო უძრავი ქონების საკადასტრო აღწერა


	აფხაზეთის ოკუპირებულ ტერიტორიაზე განთავსებული სახელმწიფო უძრავი ქონების რეესტრის შექმნა, პირველადი სარეგისტრაციო დოკუმენტაციის მოძიება, მათი დამუშავება და სსიპ საჯარო რეესტრის ეროვნულ სააგენტოში რეგისტრაცია შესაბამისი წესით
	დამუშავებულია 58 ობიექტი ArcMap პროგრამაში, შესაბამისი წესის სრული დაცვით, რაზედაც მომზადებულია საკადასტრო აზომვითი/აგეგმვითი ნახაზები. მოძიებული ინფორმაცია მოიცავს სოხუმის, გალისა და ოჩამჩირის ტერიტორიაზე განთავსებულ სახელმწიფო ობიექტებს

	სსიპ აფხაზეთის ქონების განკარგვისა და საწარმოთა მართვის სააგენტოს მართვაში არსებული კერძო სამართლის იურიდიული პირების (შპს) მარკეტინგული მომსახურება  


	ციფრული მარკეტინგის დანერგვა და განხორციელება
	· სააგენტოსა და სამედიცინო დაწესებულებების სოციალური გვერდებისთვის დამზადდა 20 საინფორმაციო პოსტერი
· შემუშავდა სამედიცინო ცენტრ „დიომედი“-ს გლდანის ფილიალის მისაღები სივრცის ინტერიერის დიზაინი


ღონისძიებები
საანგარიშო პერიოდში უფასო სამედიცინო აქტივობების ციკლის #ჯანმრთელობისდღეების ფარგლებში გაიმართა 3 სამედიცინო აქცია თბილისში (საბურთალოსა და გლდანის ფილიალები), რომლის ფარგლებშიც განხორციელდა 300-ზე მეტი ვიზიტი სხვადასხვა პროფილის სპეციალისტებთან. 
ასევე, ქალთა საერთაშორისო დღესთან დაკავშირებით, აფხაზეთის ავტონომიური რესპუბლიკის ფინანსთა და ეკონომიკის სამინისტროს ორგანიზებით და აფხაზეთის ქონების განკარგვისა და საწარმოთა მართვის სააგენტოს და აფხაზეთის ავტონომიური რესპუბლიკის  სავაჭრო-სამრეწველო პალატის მხარდაჭერით,  აფხაზეთიდან დევნილი მცირე მეწარმე ქალბატონებისთვის ჩატარდა უფასო სამედიცინო აქცია (უფასო კონსულტაციები,  ენდოკრინოლოგიური და გინეკოლოგიური ექოსკოპიური გამოკვლევები).
4.2 სსიპ აფხაზეთის ავტონომიური რესპუბლიკის სავაჭრო-სამრეწველო პალატა
პალატის საქმიანობის პრიორიტეტულ მიმართულებებს საანგარიშო პერიოდში წარმოადგენდა აფხაზეთიდან დევნილი მეწარმეების მხარდაჭერა, მათ მიერ წარმოებული პროდუქციის რეალიზაცია, ფინანსური წყაროების მოძიების მიზნით მეწარმეების ხელშეწყობა, მეწარმეთა  გაძლიერება და  მათი შესაძლებლობების განვითარება.

მუდმივ განახლებად რეჟიმშია მეწარმეთა საქმიანობის განვითარებასა და პოპულარიზაციის მიზნით შექმნილი ბიზნეს კატალოგი,  რომელიც ამ ეტაპზე აერთიანებს ინფორმაციას 100-ზე მეტი დევნილი მეწარმის შესახებ. ამ პერიოდში დაემატა ცნობა 13 მეწარმის შესახებ. დამზადდა  და სოციალური ქსელის მეშვეობით გავრცელდა სარეკლამო ვიდეო რგოლი 11 მეწარმის შესახებ. განხორციელდა აფხაზეთის სავაჭრო-სამრეწველო პალატის ვებ-გვერდის რებრენდინგი.
2024 წელს, პალატის ორგანიზებით ჩატარდა 2 გამოფენა (მეწარმე ქალთა მიერ წარმოებული პროდუქციის გამოფენა-გაყიდვა რიყის პარკის ტერიტორიაზე; დევნილ მეწარმეთა მიერ წარმოებული პროდუქციის გამოფენა-გაყიდვა სავაჭრო-გასართობ ცენტრში ,,ისთ პოინტი“). ამავე პერიოდში, პალატის ხელშეწყობით 192-მა დევნილმა მეწარმემ მონაწილეობა მიიღო 40-მდე სხვადასხვა გამოფენასა თუ ფესტივალში.

დევნილთა ეკონომიკური მხარდაჭერის მიზნით:

· აფხაზეთის ავტონომიური რესპუბლიკის მომსახურების სააგენტოსთან ერთობლივი ორგანიზებით სასტუმრო „ბილტმორში“ გაიმართა კონფერენცია თემაზე ,,აფხაზეთიდან დევნილ მეწარმეთა შესაძლებლობები და გამოწვევები“;

· შედგა სამუშაო შეხვედრები სოფლის განვითარების სააგენტოსა და ,,აწარმოე საქართველოში“ წარმომადგენლებთან.

პალატის საქმიანობის ერთ-ერთი მნიშვნელოვანი პრიორიტეტი 2024 წელს იყო გენდერული თანასწორობა და ქალი მეწარმეების გაძლიერება. თბილისის საკრებულოს გენდერული თანასწორობის საბჭოსთან გაფორმდა მემორანდუმი, რომლიც მიზნად ისახავს ქალთა ეკონომიკურ გაძლიერებასა და მხარდაჭერას. პალატა სხვადასხვა პროგრამების განხორციელებით ეხმარებოდა ქალ მეწარმეებს როგორც სტარტაპ ბიზნესის წამოწყებებში, ასევე არსებული ბიზნესის საქართველოს მასშტაბით გაფართოებაში. ამ მიმართულებით სამინისტრო ხელს უწყობდა აფხაზეთიდან დევნილ ქალ მეწარმეებს მათ მიერ წარმოებული პროდუქციისა და მომსახურების პოპულარიზაციაში. 
საანგარიშო პერიოდში, პროფესიული განვითარების მიზნით 51 მეწარმეს, სავაჭრო-სამრეწველო პალატის მხარდაჭერით, ჩაუტარდა ტრენინგები თემებზე:
· ტექნოლოგიებზე დაფუძნებული ძალადობა გენდერული ნიშნით (თბილისის საკრებულოს გენდერული თანასწორობის საბჭოსთან თანამშრომლობით);
· QR ტერმინალის გადახდის სისტემასთან დაკავშირებით (შპს ,,ქიფზის“ თანამშრომლობით);

· გაყიდვები, ფინანსები, მართვა, ციფრული მარკეტინგი, კომუნიკაციები, ლიდერობა (UNDP თანამშრომლობით).
ფინანსური წყაროების მოძიების მიზნით მიმდინარეობდა დევნილი მეწარმეების კონსულტაცია/დახმარება საგრანტო კონკურსებში მონაწილეობისათვის. პალატის მხარდაჭერით მომზადდა 6 პროექტი, რომელიც ეხებოდა სასოფლო-სამეურნეო მანქანის, მცირე ზომის დანადგარებისა და ხელსაწყოების შეძენას.  
საანგარიშო პერიოდში  შედგა რამდენიმე სამუშაო ვიზიტი საზღვარგარეთ. კერძოდ:

· ჩინეთის სახალხო რესპუბლიკაში. ვიზიტის ფარგლებში განხილულ იქნა ეკონომიკური ურთიერთთანამშრომლობის საკითხები აფხაზეთიდან დევნილი მეწარმეების ხელშეწყობის მიზნით, ასევე ჩინური ინვესტიციების მოზიდვისა და ერთობლივი საწარმოების შექმნის შესაძლებლობები. დელეგაცია დაესწრო ჩინეთში ერთ-ერთ ყველაზე მასშტაბურ სამეწარმეო გამოფენას ,,Canton Fair 2024”, სადაც წარმოდგენილი იყო სხვადასხვა სახის პროდუქცია და ინოვაციური ტექნოლოგიები;

· გერმანიის ფედერაციულ რესპუბლიკაში. ვიზიტის ფარგლებში გაიმართა შეხვედრები:

· ფრანკფურტის ხელოსანთა პალატის პრეზიდენტთან, სადაც განხილულ იქნა აფხაზეთიდან დევნილი პირებისათვის სხვადასხვა პროფესიული  მიმართულებებით გადამზადების შესაძლებლობები;

· ფრანკფურტის სავაჭრო-სამრეწველო პალატის პრეზიდენტთან, სადაც ისაუბრეს მომავალი თანამშრომლობის საკითხებზე, განიხილეს აფხაზეთიდან იგპ-თა ეკონომიკური გაძლიერების მიმართულებით პროექტების ერთობლივად განხორციელების შესაძლებლობები.

4.3 სსიპ ეკონომიკური პროგრამების სააგენტო

საანგარიშო პერიოდში სააგენტოში განხორციელებული პროგრამები/ქვეპროგრამები

	პროგრამა/ქვეპროგრამა
	შედეგი

	პროგრამა - ეკონომიკური სერვისების მიწოდება

მიზანი - დასაქმების/თვითდასაქმების ხელშეწყობა, ძირითადად დევნილთა მიერ პროფესიული საქმიანობის წამოწყებისა და განვითარების მხარდაჭერის გზით. ასევე, მიზნობრივი ჯგუფისათვის სხვადასხვა სახის ეკონომიკური მომსახურეობისა და სერვისების გაწევა და მიწოდება

	· დასაქმების ხელშეწყობა
	შემოსული განცხადებების რაოდენობა - 91

გამარჯვებული - 30

	· ეკონომიკური საქმიანობის მომსახურეობა

	რუხის საინფორმაციო-საკონსულტაციო ცენტრში აფხაზეთიდან 200-მდე დევნილს და ოკუპირებულ ტერიტორიაზე მცხოვრებ პირს გაეწია სათანადო კონსულტაცია/დახმარება, მომსახურობა და სერვისი

	· ეკონომიკური მომსახურეობა აფხაზეთის ოკუპირებულ ტერიტორიაზე
	· შესყიდულ იქნა 20 599 ლარის ვეტმედიკამენტები გალის ოკუპირებულ ტერიტორიაზე შესაბამისი ვეტმომსახურეობას გაწევის მიზნით
· აზიური ფაროსანას წინააღმდეგ ბრძოლასთან დაკავშირებით მომზადდა სათანადო ინფორმაცია „ბიფენტრინის“ გადანაწილებაზე გალში მცხოვრებ მოსახლეობაზე ერთჯერადი და მრავალჯერადი კულტურების შეწამვლის მიზნით

	· ინფრასტრუქტურული პროექტების მომზადების მომსახურეობა
	ინფრასტრუქტურული მომსახურება გაეწია 22 ობიექტს.

	პროგრამა - ეკონომიკური საქმიანობის მხარდაჭერა

მიზანი - მატერიალურ-ტექნიკური მხარდაჭერისა და/ან თანადაფინანსების გზით, მიზნობრივი ჯგუფის ეკონომიკური და სამეწარმეო საქმიანობის, მათ შორის აგრარული მიმართულებით, ხელშეწყობა და გაძლიერება

	· დევნილთა სამეწარმეო საქმიანობის ხელშეწყობა
	შემოსული განცხადებების რაოდენობა - 107

გამარჯვებული - 22

	· სასოფლო-სამეურნეო და ენდემური კულტურების წარმოების მხარდაჭერა


	· ბაზრის კვლევის შედეგად გამოვლინდა მოთხოვნადი ნერგები როგორც კონტროლირებად, ასევე ოკუპირებულ ტერიტორიაზე, ასევე გალის ოკუპირებულ ტერიტორიაზე საჭირო აგროტექნიკა (ძირითადად, შესასხურებელი აპარატები, სახერხი აპარატურა, მოტობლოკები და სხვა);
· სააგენტოს სარგებლობაში არსებულ მიწის ნაკვეთზე კრწანისში მინი სასათბურე კონსტრუქციები განახლდა მარადმწვანე კულტურებისა და ნერგების წარმოების მიზნით
· სააგენტოს განახორციელა გამწვანების აქციების ნერგებით უზრუნველყოფა 


4.4. სსიპ აფხაზეთიდან იძულებით გადაადგილებულ პირთა სტაჟირების, კვალიფიკაციის ამაღლებისა და დასაქმების ხელშეწყობის ცენტრი ,,ბიზნეს-ინკუბატორი“

ბიზნეს ინკუბატორის საქმიანობის სფეროს წარმოადგენდა აფხაზეთიდან იგპ-თა დასაქმება, სტაჟირება/კვალიფიკაციის ამაღლება, ინოვაციური პროექტების შემუშავება/განხორციელება, სამეწარმეო სუბიექტებთან, საერთაშორისო და ადგილობრივ არასამთავრობო ორგანიზაციებთან, სახელმწიფო და ადგილობრივი თვითმმართველობის დაწესებულებებთან  თანამშრომლობა. 2024 წლის დასაწყისისათვის დასაქმებულთა რაოდენობა შეადგენდა 7 პირს.

ბიზნეს ინკუბატორის სარგებლობაში არსებულ ფართებზე, 2024 წლის დასაწყისისთვის, 14 მეწარმესთან გაფორმებული იყო 18 ხელშეკრულება (მათ შორის ერთ მეწარმესთან 3, ორ მეწარმესთან - 2-2). 

ბიზნეს ინკუბატორის მხარდაჭერით (აპლიკანტების, დონორების მოძიება, დახმარება პროექტების მომზადებაში) 2024  წლის I კვარტალში, USAID-ის პროექტის ფარგლებში, დაფინანსდა 4 ერთობლივი (4 ქართველი და 4 აფხაზი) ქართულ-აფხაზური ბიზნეს პროექტი  ჯამური თანხით 10 472 ლარი. 
	
	ლარი

	იდეალის ჯიშის ნიგვზის ნერგები
	3 600

	მოტობლოკის შეძენა სანერგე მეურნეობის გაფართოებისათვის
	2 300

	რკინის ნაკეთობების წარმოებისათვის ხელსაწყოების შეძენა
	3 070

	ქალის ტანსაცმლის ბიზნესი
	1 502

	სულ
	10 472


 4.4. ა(ა)იპ საერთაშორისო ინიციატივა განვითარებისა და თანადგომისათვის


2024 წლის პირველ კვარტალში 2023 წლის პროექტის „ხონის მუნიციპალიტეტის დევნილთა ბიზნეს ინიციატივების - სოციალური საწარმო(ები) „სამკერვალო სახლი“-სა და „სილამაზის სახლი“-ს მატერიალური მხარდაჭერა“ ფარგლებში ბენეფიციარებს გადაეცა შეძენილი ტექნიკა და ნივთები. კერძოდ:

	დასახელება
	რ-ობა
	ჯამური ღირებულება, ლარი

	საკერავი მანქანა
	5
	16 321 

	კრიოლიპოლიზის აპარატი
	1
	8 800

	ავტოკლავი
	1
	3 449

	სტილისტის   სავარძელი
	2
	1 300

	კოსმეტოლოგიური ურიკა
	1
	250

	სულ
	
	30 120



საანგარიშო პერიოდში ა(ა)იპ ქართველთა და აფხაზთა ერთობის საზოგადოების „ერთობა ხვალისთვის“ თანამშრომლობის პროექტის ფარგლებში შეძენილ იქნა 1519 ლარის ვაზის მოვლისთვის აუცილებელი ხელსაწყო-საშუალებები და გადაეცა ზემოთ მითითებულ საზოგადოებას აფხაზეთის ტერიტორიაზე მევენახეობის გაძლიერების და ქართულ-აფხაზური ურთიერთობების განვითარების ხელშეწყობისათვის. აღნიშნული პროექტი განხორციელდა საქართველოს პარლამენტის თავმჯდომარის პირველი მოადგილის ბატონი გიორგი ვოლსკის შუამდგომლობით.
აფხაზეთის ავტონომიური რესპუბლიკის ფინანსთა და ეკონომიკის სამინისტრო





სსიპ აფხაზეთის ქონების განკარგვისა და საწარმოთა მართვის სააგენტო





სსიპ აფხაზეთის ავტონომიური რესპუბლიკის სავაჭრო-სამრეწველო პალატა








� წინამდებარე ანგარიშში ასახულია ცვლილებებამდე და შემდგომ განხორციელებული აქტივობები


� საქართველოს საკანონმდებლო მაცნეს ვებ – გვერდზე https://www.matsne.gov.ge/), დოკუმენტის ნომერი – 18 - ს, დოკუმენტის მიმღები – აფხაზეთის ავტონომიური რესპუბლიკის უმაღლესი საბჭო (აფხაზეთის ავტონომიური რესპუბლიკის უმაღლესი წარმომადგენლობითი ორგანო), მიღების თარიღი – 13.12.2023 წ., გამოქვეყნების თარიღი – 14.12.2023 წ., ძალაში შესვლის თარიღი – 01.01.20214 წ., სარეგისტრაციო კოდი 190020020.30.060.016087


� დამტკიცდა 01.05.2024წ., გამოქვეყნების თარიღი - 10.05.2024 წ., დოკუმენტის ნომერი - 07-ს, სარეგისტრაციო კოდი 190020020.30.060.016088


� ძალაში შევიდა 18.08.2024წ. აფხაზეთის ა/რ კანონი № 11-რს


� ძალაში შევიდა 27.11.2024წ. აფხაზეთის ა/რ კანონი № 17-ს


� აფხაზეთის ავტონომიური რესპუბლიკის მთავრობის 2024 წლის 21 მარტის №34 განკარგულებით აფხაზეთის ავტონომიური რესპუბლიკის საკუთრებაში არსებული წილები სახელმწიფოს 100 %-იანი წილები (შპს ..სამედიცინო ცენტრი დიომედის“ 100%-იანი წილი; შპს ..სამედიცინო ცენტრი დიომედი +ს“  100%-იანი წილი; შპს ..სამედიცინო ცენტრი დიომედი - აფხაზეთის“ 100%-იანი წილი; შპს „აფხაზეთის ფსიქონევროლოგიური დისპანსერის  100%-იანი წილი) მართვის უფლებით, პირდაპირი გადაცემის ფორმით, უსასყიდლოდ, არსებობის ვადით გადაეცა აფხაზეთის ავტონომიური რესპუბლიკის ჯანმრთელობისა და სოციალური დაცვის სამინისტროს





� 2024 წლის 14 მაისს გაუქმდა  პროგრამა ,,სსიპ აფხაზეთის ქონების განკარგვისა და საწარმოთა მართვის სააგენტოს“ მართვაში არსებული კერძო სამართლის იურიდიული პირების (შპს) მარკეტინგული მომსახურება“


� ანგარიშში მოცემულია სააგენტოს მიერ გაწეული საქმიანობის ამსახველი მასალა 2024 წელს სამინისტროს სისტემაში არსებობის პერიოდში. აფხაზეთის ავტონომიური რესპუბლიკის მთავრობის 2024 წლის 22 მაისის №10 დადგენილებით სსიპ ,,ეკონომიკური პროგრამების სააგენტო“ გადავიდა აფხაზეთის ავტონომიური რესპუბლიკის იძულებით გადაადგილებულ პირთა სამინისტროს მმართველობის სფეროში





� ანგარიშში მოცემულია ბიზნესინკუბატორის მიერ გაწეული საქმიანობის ამსახველი მასალა 2024 წელს სამინისტროს სისტემაში არსებობის პერიოდში. აფხაზეთის ავტონომიური რესპუბლიკის მთავრობის 2024 წლის 22 მაისის №9 დადგენილებით ,,ბიზნეს-ინკუბატორის“ სახელმწიფო კონტროლი დაევალა აფხაზეთის ავტონომიური რესპუბლიკის იძულებით გადაადგილებულ პირთა სამინისტროს


� ანგარიშში მოცემულია ა(ა)იპ-ის მიერ გაწეული საქმიანობის ამსახველი მასალა 2024 წელს სამინისტროს სისტემაში არსებობის პერიოდში. აფხაზეთის ავტონომიური რესპუბლიკის მთავრობის 2024 წლის 22 მაისის №40 დადგენილებით ა(ა)იპ ,,საერთაშორისო ინიციატივა განვითარებისა და თანადგომისთვის“ - დამფუძნებელი პარტნიორი - აფხაზეთის ავტონომიური რესპუბლიკის მთავრობის უფლებამოსილებას განახორციელებს იუსტიციისა და სამოქალაქო ინტეგრაციის საკითხებში აფხაზეთის ავტონომიური რესპუბლიკის მინისტრის აპარატმი

